
	Кассация инстанциясида 

маърузачи: судья Ф.Эргашев
	Биринчи инстанция судининг

судьяси: Ж.Саидов


ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА 
СУДЛОВ ҲАЙЪАТИ КАССАЦИЯ ИНСТАНЦИЯСИНИНГ

А Ж Р И М И

2026 йил 7 апрель куни Тошкент шаҳар суди жиноят ишлари бўйича судлов ҳайъати кассация инстанцияси ўз биносида, очиқ суд мажлисида, судья Ф.Эргашевнинг раислигида, ҳайъат судьялари: А.Икромов ва А.Хакимовлардан иборат таркибда, судья катта ёрдамчиси Б.Азизовнинг котиблигида, томонлардан Тошкент шаҳар прокуратураси бўлим катта прокурори Ш.Шарипов, маҳкум И.Турғуновнинг қонуний манфаатларини ҳимоя қилган адвокат Р.Иркабаевнинг иштирокида, И.Турғуновга оид 1-1009-2405/443-сонли жиноят ишини ҳукмга нисбатан маҳкум И.Турғунов томонидан келтирилган шикоят асосида кассация тартибида кўриб чиқиб, қуйидагиларни

А Н И Қ Л А Д И:

Тошкент шаҳар жиноят ишлари бўйича Мирзо Улуғбек туман судининг 
2024 йил 22 август кунидаги ҳукмига кўра,

Турғунов Исроил Соли ўғли (Turg‘unov Isroil Soli o‘g‘li), 1996 йил 8 декабрь куни Сирдарё вилоятида туғилган, миллати ўзбек, Ўзбекистон Республикаси фуқароси, бўйдоқ, ўрта маълумотли, вақтинча ишсиз, муқаддам Тошкент шаҳар жиноят ишлари бўйича Шайхонтоҳур туман судининг 2021 йил 12 январдаги ҳукмига кўра, Ўзбекистон Республикаси ЖК 131-моддасининг 1-қисми 
ва 131-моддасининг 2-қисми билан ЖКнинг 59,61-моддалари тартибида, 1 йил 6 ой озодликни чеклаш жазосига судланиб, жиноят ишлари бўйича Гулистон шаҳар суднинг 2021 йил 30 мартдаги ажримига кўра, ўталмай қолган 1 йил 4 ой 21 кун озодликни чеклаш жазоси ЖКнинг 481-моддасига асосан шу муддатга озодликдан маҳрум қилиш жазосига алмаштирилиб, жиноят ишлари бўйича Зафаробод туман судининг 2021 йил 9 августдаги ажримига кўра, ўталмай қолган 1 йил 11 кун озодликдан маҳрум қилиш жазоси ЖКнинг 74-моддасига асосан шу муддатга ахлоқ тузатиш ишлари жазосига алмаштирилиб, жиноят ишлари бўйича Гулистон шаҳар судининг 2021 йил 1 декабрдаги ажримига кўра, ўталмай қолган 
1 йил 11 кун ахлоқ тузатиш ишлари жазоси ЖКнинг 46-моддасига асосан шу муддатга озодликдан маҳрум қилиш жазосига алмаштирилиб, жиноят ишлари бўйича Жиззах шаҳар судининг 2022 йил 16 мартдаги ажримига кўра, ўталмай қолган 8 ой 26 кун озодликдан маҳрум қилиш жазоси ЖКнинг 74-моддасига асосан иш ҳақининг 15 фоизини давлат даромади ҳисобига ушлаб қолган ҳолда шу муддатга ахлоқ тузатиш ишлари жазосига алмаштирилиб, жиноят ишлари бўйича Гулистон шаҳар судининг 2022 йил 
14 октябрь кунги ажримига кўра. Ўталмай қолган 8 ой 26 кун ахлоқ тузатиш ишлари жазоси ЖКнинг 46-моддасига асосан шу муддатга озодликдан маҳрум қилиш жазосига алмаштирилиб, жиноят ишлари бўйича Гулистон туман судининг 2022 йил 20 декабрдаги ажримига кўра, ўталмай қолган 6 ой 19 кун озодликдан маҳрум қилиш жазоси ЖКнинг 74-моддасига асосан иш ҳақининг 15 фоизини давлат даромади ҳисобига ушлаб қолган ҳолда шу муддатга ахлоқ тузатиш ишлари жазосига алмаштирилиб, жиноят ишлари бўйича Гулистон шаҳар судининг 2023 йил 16 майдаги ажримига кўра, ўталмай қолган 2 ой 8 кун ахлоқ тузатиш ишлари жазосидан ЖКнинг 
73-моддасига асосан муддатидан илгари шартли равишда озод қилинган, Сирдарё вилояти Гулистон шаҳри, “Янгиҳаёт” м.ф.й., Аноров кўчаси, 28-ётоқхонада яшаган, иш бўйича “қамоққа олиш” тарзидаги эҳтиёт чораси қўлланилиб, 2024 йил 27 февраль кунидан буён қамоқда сақланаётган,

Ўзбекистон Республикаси ЖК 131-моддаси 4-қисмининг “б” банди билан 5 йил озодликдан маҳрум қилиш жазосига судланиб, тайинланган жазони қаттиқ тартибли колонияларда ўтаттириш белгиланган.

Суд ҳукми билан, ашёвий далил тезкор тадбирда ишлатилган пул маблағлари эгасига қайтарилгани эътироф этилган.

Суднинг ҳукмига кўра, И.Турғунов хавфли рецидивист бўла туриб, ғаразли ва бошқа паст ниятларда, 2024 йилнинг 15 февраль куни соат 22:30ларда, фоҳишахона сақлаш йўли билан моддий даромад орттириш мақсадида, вақтинча яшаб турган, Тошкент шаҳар, Яшнобод тумани, С.Машхадий кўчаси, 20-уй, 
37-хонадонда фуқаро Собиров Мухриддинбек Фозилбек ўғли ва фуқаро Исмоилов Иброхим Ислом ўғлининг жинсий алоқа қилишлари учун шароит яратиб бериб, бунинг эвазига М.Собировдан 1.000.000 сўм миқдоридаги пулларни олганлиги аниқланган.

Маҳкум И.Турғунов шикоятида, ишда тўпланган баённомалар, юзлаштириш ҳужжатлари, касаллиги экспертиза хулосаси ишнинг ҳақиқий ҳолатларига тўғри келмаслиги, жиноят иши материаллари тергов органи томонидан сунъий равишда тайёрлангани, суд аниқланган далиллар асосида исботламасдан, тергов хулосасига асосан қарор қабул қилганлигини кўрсатиб, уни юқумли “Сил” 
ва “ОИТС” касалликлари билан касал эканлигини инобатга олиб, тайинланган жазонинг ўталмаган қисмини қисқартириб, жазони енгилроғига алмаштиришни сўраган.

Кассация инстанцияси иш бўйича судья Ф.Эргашевнинг маърузасини, Тошкент шаҳар прокуратураси бўлим прокурори Ш.Шариповнинг биринчи инстанция судининг ҳукмини ўзгаришсиз қолдириш ҳақидаги хулосасини, адвокат Р.Иркабаевнинг шикоят важларини қувватлаб, уни қаноатлантиришни сўраб берган фикрини тинглаб, шикоятдаги важларни жиноят иши ҳужжатлари билан бирга таҳлил қилиб, қуйидагиларга асосан биринчи инстанция судининг ҳукмини ўзгаришсиз қолдиришни лозим топади.

Суд ҳақиқий ҳолатни аниқлашда Ўзбекистон Республикаси ЖПКнинг 
22 ва 26-моддалари талабларига мувофиқ жиноят ишини синчковлик билан ҳар томонлама тўлиқ ўрганиб чиқиб, асосли хулосага келган.

Суд ҳукмида баён этилган хулосалар ҳақиқий иш ҳолатига мувофиқ бўлиб, ушбу хулосалар суд муҳокамасида Ўзбекистон Республикаси ЖПКнинг 
94,95-моддалари тартибида баҳоланган далиллар билан асослантирилган.

Маҳкум И.Турғуновнинг юқорида қайд этилган хавфли рецидивист бўлгани ҳолда фоҳишахона сақлашда ифодаланган жиноятни содир этганликдаги айби, унинг дастлабки тергов ҳамда биринчи инстанция суди давомида айбига қисман иқрорлик билдириб берган кўрсатувларидан ташқари, иш бўйича сўроқ қилинган гувоҳ И.Исмоилов, М.Собиров, А.Косимов, Ш.Ибрагимов ва бошқаларнинг ҳолат юзасидан батафсил берган кўрсатувлари, шунингдек, ишда мавжуд ИИО ходимларининг билдиргиси, 15.02.2024 йилда тузилган пул маблағларига махсус воситалар билан ишлов бериш, пулларни аризачига бериш ва махсус техник воситаларини тақдим этиш баённомаси, 16.02.2024 йилда тузилган ашёвий далилларни олиш баённомалари, 16.02.2024 йилда тузилган ҳодиса содир бўлган жойни кўздан кечириш баённомаси ва унга илова қилинган фото-жадвал, пул маблағлари юзасидан ўтказилган судга оид кимёвий экспертизасининг 
01.03.2024 йилдаги 144-сонли хулосаси, юзлаштириш баённомалари 
ҳамда жиноят ишида тўпланган ва суд жараёнида Ўзбекистон Республикаси ЖПКнинг 95-моддаси тартибида текширилган ва баҳоланган бошқа объектив далиллар йиғиндиси билан тўлиқ тасдиқланади.

Судлов ҳайъати маҳкум И.Турғуновнинг шикоятида келтирган ишда тўпланган баённомалар, юзлаштириш ҳужжатлари ва бошқа далиллар ишнинг ҳақиқий ҳолатларига тўғри келмаслиги ҳақидаги важларини муҳокама қилиб, қуйидагиларни инобатга олади.

Иш ҳужжатларида тўпланган далиллар, хусусан пул маблағларига ишлов бериш ҳамда ушбу пулларни ва махсус техник воситаларини аризачига тақдим этиш баённомаси, ашёвий далилларни олиш баённомалари, ҳодиса содир бўлган жойни кўздан кечириш баённомаси, юзлаштириш тергов ҳаракати баённомалари, пул маблағлари юзасидан ўтказилган судга оид кимёвий экспертизаси хулосаси 
ва бошқа процессуал ҳужжатлар айнан ваколатли шахслар томонидан тузилган бўлиб, мазкур процессуал ишда аниқланган ҳолатларга тўлиқ мослиги кўринади.

Ўзбекистон Республикаси Олий суд Пленумининг 2018 йил 24 августдаги “Далиллар мақбуллигига оид жиноят-процессуал қонуни нормаларини қўллашнинг айрим масалалари тўғрисида”ги 24-сонли қарорида белгилаб қўйилган шартларга мувофиқ, мазкур жиноят иши юзасидан тўпланган ва суд тергови жараёнида текширилган юқорида қайд этилган далиллар суд томонидан мақбул ва қонуний деб топилади.

Бундай ҳолатда маҳкум И.Турғуновнинг шикоятда келтирган важларини асоссиз деб ҳисобланади.

Биринчи инстанция суди томонидан маҳкум И.Турғуновнинг ҳаракатлари “хавфли рецидивист томонидан фоҳишахона ташкил этиш ва сақлаш”да ифодаланган Ўзбекистон Республикаси ЖК 131-моддаси 4-қисмининг “б” банди билан тўғри квалификация қилинган.

Ўзбекистон Республикаси Олий Суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли Қарори 3-бандида, жиноят кодексининг 8,54-моддалари мазмунига кўра, жазо адолатли бўлиши - ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши кераклиги ҳақида тушунтириш берилган.

Биринчи инстанция суди, маҳкум И.Турғуновга нисбатан жазо тайинлашда, унинг томонидан содир этилган жиноятнинг ижтимоий хавфлилик даражаси 
ва хусусиятини, шу билан бир қаторда, унинг шахсини ва оилавий шароитини, унинг соғлиғини, айбига қисман иқрорлик билдирганлигини, бироқ, уни муқаддам аналогик жиноят содир этиб, ўзига тегишли хулоса чиқариб олмасдан, қасддан янги жиноят содир этганлигини, шунингдек, жазони енгиллаштирувчи 
ва оғирлаштирувчи бошқа ҳолатларни инобатга олиб, унга нисбатан айбли деб топилган ЖК 131-моддасининг 4-қисми санкцияси доирасида озодликдан маҳрум қилиш жазосини тайинлаб, тўғри хулосага келган.

Қайд этилган асосларга кўра, маҳкум И.Турғуновга нисбатан тайинланган жазони енгиллаштиришга, шунингдек, биринчи инстанция судининг унга нисбатан чиқарган ҳукмини ўзгартириш ёки бекор қилишга асослар мавжуд эмаслиги сабабли, судлов ҳайъати ҳукмни ўзгаришсиз қолдириб, шикоятни оқибатсиз қолдиришни лозим топади.

Ўзбекистон Республикаси ЖПКнинг 5097,9,10-моддаларига амал қилиб, кассация инстанцияси судлов ҳайъати
А Ж Р И М     Қ И Л Д И:
Тошкент шаҳар жиноят ишлари бўйича Мирзо Улуғбек туман судининг 
2024 йил 22 август кунидаги Турғунов Исроил Соли ўғли (Turg‘unov Isroil Soli o‘g‘li)га нисбатан чиқарилган ҳукми - ўзгаришсиз, келтирилган шикоят эса қаноатлантирилмасдан қолдирилсин.

Ажримдан норози томон Ўзбекистон Республикаси ЖПКнинг 
510-512-моддалари тартибида Тошкент шаҳар суди жиноят ишлари бўйича судлов ҳайъатига тафтиш тартибида шикоят ёки протест келтириши мумкинлиги тушунтирилсин.

